
ᑐᓴᕐᑎᓯᒍᑎᐅᑦᓴᐅᑎᒋᒋᐊᓕᒃ 
 
 

ᑲᔪᓯᓕᕐᑎᑕᐅᓯᓂᖓ ᓄᓇᕕᒻᒥ ᐃᓅᓯᕐᒥᒃ ᑭᐱᓯᑎᑦᓯᑏᓕᕐᓂᒥᒃ 

ᖃᓄᐃᓗᕈᑎᑦᓴᓕᐊᕕᓂᕐᓂ: ᓄᓇᕕᒻᒥ ᐱᒋᐊᕐᑎᓯᓂᖅ 

 

 
ᑰᑦᔪᐊᖅ, ᓄᕕᒻᐱᕆ 12, 2019 – ᓄᓇᕕᒻᒥ ᑲᑎᖕᖓᔨᖏᑦ ᑲᑎᓐᓂᖁᑦ ᑰᑦᔪᐊᒥ ᐱᓇᓱᖃᑎᒌᑦᓱᑎᑦ ᓇᓗᓀᕐᓯᓱᑎᒃ 

ᐊᑑᑎᓪᓚᕆᒍᓐᓇᑐᓂᒃ ᖃᓄᐃᓗᕈᑎᑦᓴᓂᒃ ᑲᒪᒋᐊᕈᑎᑦᓴᓂᒃ ᓄᓇᕕᒻᒥᐅᑦ ᑭᖕᖑᒪᒋᔭᖏᓐᓂᒃ ᑲᔪᓯᓕᕐᑎᓯᑦᓱᑎᓗ 

ᓄᓇᕕᒻᒥ ᖃᓄᐃᓗᕈᑎᑦᓴᓕᐊᕕᓂᕐᓂᒃ ᐃᓅᓯᕐᒥᒃ ᑭᐱᓯᑎᑦᓯᑌᓕᕐᓂᒧᓕᖓᔪᓂᒃ ᖃᓄᐃᓗᕈᑎᑦᓴᓂᑦ. ᐊᖏᕐᑕᐅᓂᕐᖁᑦ 

ᔫᓂᐅᓚᐅᔪᒥ ᑲᔪᓯᓕᕐᑎᑕᐅᑦᓱᑎᓗ ᐊᓪᓚᓯᒪᔪᑎᒍᑦ ᑐᓂᒪᑦᓯᐊᓂᐊᕐᓂᒥᓄᑦ ᑎᒥᐅᔪᓕᒫᖑᔪᑦ ᐃᓚᐅᔪᑦ, 

ᖃᓄᐃᓗᕈᑎᑦᓴᓕᐊᕕᓃᑦ ᐊᑯᓂᕐᑐᒧᓕᖓᔪᒥᒃ ᖃᓄᐃᓗᕈᑎᑦᓴᓕᐊᖑᕗᑦ ᐊᓪᓗᕆᐊᒍᑎᐅᑦᓱᑎᓗ ᖃᓄᕐᑐᕈᑎᑦᓴᐅᓱᑎᒃ 

ᐊᑦᔨᒌᖕᖏᑐᓂᑦ ᑭᖕᖑᒪᒋᔭᐅᔪᓂᒃ ᓄᓇᖁᑎᖓᓂᓗ ᐱᔭᕆᐊᑐᓂᖏᓐᓂᑦ. 

 

ᖃᓄᐃᓗᕈᑎᑦᓴᓕᐊᕕᓃᑦ ᑲᔪᓕᕐᑎᑕᐅᓯᓂᖓᓂ ᐊᑦᔨᒌᖕᖏᑐᓂᓗ ᐊᔪᐃᓐᓇᕈᑎᐅᔪᓂᒃ ᐱᒋᐊᕐᑎᑕᐅᒪᒋᕐᑐᓂᑦ 

ᐃᓅᓯᕐᒥᒃ ᑭᐱᓯᑎᑦᓯᑌᓕᓂᕐᒧᓕᖓᔪᓂᑦ, ᐱᓇᓱᖃᑎᐅᔪᑦ ᐱᒋᐊᕐᑎᓯᖃᑎᐅᓐᓂᖁᑦ ᑕᒡᒐᓂ ᐱᓇᓱᐊᕈᓯᕐᒥ ᐅᓪᓗᓂᒃ 

ᐱᖓᓱᓂᒃ ᐱᓇᓱᖃᑎᒌᑦᓱᑎᑦ ᐱᕙᓪᓕᐊᑎᑦᓯᒐᓱᑦᓱᑎᑦ ᐸᕐᓀᕈᑎᒥᒃ ᖃᓄᐃᓗᕈᑎᑦᓴᒥᒃ. “ᑖᒃᑯᑎᒎᓇ 

ᖃᓄᐃᓗᕈᑦᓴᓕᐊᕕᓂᕐᑎᒍᑦ, ᓄᓇᕕᒃ ᐊᑐᓕᕐᑎᓯᕗᖅ ᐊᒥᓱᐃᓂᑦ ᑐᖕᖓᕕᐅᓂᐊᕐᑐᓂᑦ, ᐃᓱᒪᒋᔭᐅᓯᒪᔪᓂᒃ 

ᖃᓄᕐᑐᕈᑎᑦᓴᓂᓗ ᓄᐃᑕᕕᓂᕐᓂᒃ ᓄᓇᕕᒻᒥᐅᓄᑦ. ᓴᐳᑦᔭᐅᓱᓂ ᖃᓄᐃᓗᕈᑎᑦᓴᓕᐊᖑᔪᓄᑦ ᖃᓄᐃᓗᕈᑎᑦᓴᐅᔪᐃᓗ 

ᓇᓗᓀᕐᑕᐅᓂᐊᕐᑐᑦ ᐸᕐᓀᕈᑎᒥᒃ ᖃᓄᐃᓗᕈᑎᑦᓴᓂᑦ, ᓄᓇᓕᖏᑦ ᑎᒥᐅᔪᐃᓗ ᐱᓇᓱᖃᑎᒌᓂᐊᕐᖁᑦ ᓄᓇᓕᒻᒥᓗ 

ᑲᒪᒋᔭᑦᓴᖃᑎᐅᑎᑦᓯᓗᑎᑦ ᑕᒪᑦᓱᒥᖓ ᐱᒻᒪᕆᒥᒃ ᐱᓇᓱᑦᑕᐅᔪᒥᒃ ᐊᓯᑦᔨᓂᖃᕐᑎᓯᓗᑎᑦ ᐱᐅᓂᕐᓴᒧᑦ” (ᐊᑕᐅᑦᓯᑯᕐᓱᑎᑦ 

ᐱᓇᓱᖃᑎᒌᑦᑐᑦ ᐅᖃᕐᓂᖁᑦ ᓄᓇᕕᒻᒥ ᐃᓅᓯᕐᒥᒃ ᑭᐱᓯᑎᑦᓯᑌᓕᓂᕐᒧᑦ ᑲᑎᒪᔨᖏᑦ).  

 

ᓄᐃᑕᒌᕐᑐᓂ ᖃᓄᐃᓗᕈᑎᑦᓴᓂᑦ ᐊᑑᑎᓪᓚᕆᒍᓐᓇᑐᓂ ᐱᒋᐊᕐᑎᑕᐅᒋᐊᓕᓐᓂ ᐃᓕᓐᓂᐊᑎᑕᐅᓪᓚᕆᓪᓗᑎᑦ 

ᐃᑲᔪᕐᓯᔨᓕᒫᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖏᓐᓂ, ᑲᑎᒪᓂᐊᕈᓯᖃᕐᑎᓯᖃᑦᑕᓗᑎᑦ ᐅᒃᑯᐃᖔᕐᑐᓂᑦ 

ᐃᓄᓕᒫᓄᑦ ᑐᑭᓯᑎᑦᓯᒍᑎᐅᓗᑎᑦ ᖃᐅᔨᒪᔭᐅᑎᑦᓯᓗᑎᓗ ᐃᓄᖁᑎᖏᓐᓂ, ᓄᓇᒥ, ᓯᕗᕐᖏᒐᓱᒍᑎᒃ ᒪᒥᓴᕐᓂᒥᓗ 

ᓄᓇᒥᑦᑎᓯᓂᒃᑯᑦ. ᐱᒋᐊᕐᑎᑕᐅᒪᒻᒥᔪᑦ ᐊᑦᔨᒌᖕᖏᑐᓄᑦ ᑎᒥᐅᔪᓄᑦ ᐃᓚᐅᑎᓪᓗᒋᑦ ᑲᑎᕕᒃ ᐃᓕᓴᕐᓂᓕᕆᓂᖅ, 

ᐱᓇᓱᑦᑎᖃᓕᕐᓱᑎᓗ ᐱᓇᓱᑦᑎᖏᑦ ᓴᐳᑦᔨᔪᑦᓴᔭᐅᑦᓱᑎᑦ ᐱᐊᕋᕐᓂᑦ ᐃᓕᓐᓂᐊᑎᓂᑦ ᓄᓇᖁᑎᖓᓂ 17ᓂᑦ 

ᐃᓕᓐᓂᐊᕕᓐᓂᑦ ᓴᐳᑦᔨᓱᖑᑦᓱᑎᓗ ᐅᖁᒣᑦᑐᑯᕐᑐᖃᓕᕐᒪᑦ, ᐃᓚᐅᒻᒥᔪᑦ ᑲᑎᕕᒃ ᓄᓇᓕᓐᓂ ᐃᓪᓗᓕᕆᓂᕐᒧᑦ 

ᐊᓪᓚᕕᒻᒪᕆᖓᓗ, ᐱᓇᓱᐊᕐᓱᑎᑦ ᐱᕙᓪᓕᐊᓂᖅ ᐱᓇᓱᑦᑕᐅᓂᖓᑎᒍᑦ, ᑲᔪᓯᓕᕐᑎᓯᓐᓂᖁᑦ ᓇᒻᒥᓂᖅ 

ᖃᓄᐃᓗᕈᑎᑦᓴᓕᐊᕕᓂᕐᒥᓂᒃ ᐊᑐᕈᓐᓇᓚᕆᑦᑐᓂᒃ ᖃᓄᐃᓗᕈᑎᑦᓴᓕᐅᕐᓱᑎᑦ ᓴᐳᑦᔨᒍᑎᒋᑦᓱᒋᑦ ᐃᑉᐱᒍᓱᒍᑎᒋᑦᓱᒋᑦ 

ᐃᓱᒪᒃᑯᑦ-ᐃᓗᓯᕐᓱᓯᐊᕆᐊᖃᕐᓂᒧᓕᖓᔪᓂᑦ ᑭᖕᖑᒪᒋᔭᐅᔪᓂᑦ ᐊᑦᑕᑐᕐᑎᒥᓂ ᐃᓪᓗᓂᑦ. 

 

 

 

 



 

 

P.O BOX 900, KUUJJUAQ (QUEBEC) J0M 1C0 

TEL: 1-844-964-2244 / 819 964-2222 FAX: 819 964-2888 

ᑲᑎᒪᓂᐊᕈᓯᖃᕆᕐᑐᕕᓂᐅᓕᕐᑎᓗᒋᑦ, 18 ᓄᑖᑦ ᐊᑑᑎᓪᓚᕆᒍᓐᓇᑐᑦ ᖃᓄᐃᓗᕈᑎᑦᓴᓕᐊᖑᓐᓂᖁᑦ ᒪᓕᑦᓱᑎᑦ 

ᓯᕗᓪᓕᐅᔭᐅᖁᔭᐅᔪᓂᑦ ᓄᓇᕕᒻᒧᓕᖓᔪᓂᒃ ᖃᓄᐃᓗᕈᑎᑦᓴᓕᐊᕕᓂᕐᓂᑦ ᐱᓇᓱᖃᑎᒌᑦᓱᑎᑦ ᐱᓇᓱᖃᑎᑦᓴᔭᖏᓪᓗ 

ᐊᑐᓕᕐᑎᑕᐅᓂᐊᕐᓱᑎᓗ ᑕᕐᕿᐅᓚᖓᔪᓂ. 

 

ᐃᑲᔪᕐᓯᔩᑦ ᐅᖄᓚᕕᐅᒍᓐᓇᑐᑦ ᐊᑐᐃᓐᓇᐅᕗᑦ ᐃᑲᔪᕐᑕᐅᒋᐊᓕᓐᓄᑦ: 

• ᓄᓇᕗᑦ ᑲᒪᑦᓯᐊᖅᑐᑦ ᐃᑲᔪᕐᑕᐅᒋᐊᓕᓐᓄᑦ ᐅᖄᓚᐅᑎᖓ: 1-800-265-3333 (ᐃᓄᒃᑎᑐᑦ / 

ᖃᓪᓗᓈᑎᑐᑦ) 

• ᐱᒍᑦᔨᕕᖓ ᐃᓄᐃᑦ ᐱᒻᒪᕆᖁᑎᖏᑦ ᐱᓇᓱᐊᓲᖏᓪᓗ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ (9ᖑᒥᑦ 

5ᖑᒧᑦ): 1 877-686-2845 (ᐃᓄᒃᑎᑐᑦ / ᖃᓪᓗᓈᑎᑐᑦ) 

• ᖃᐅᔨᒪᓂᖅ ᐃᑲᔪᕐᓯᒍᓐᓇᑐᓂᒃ ᓄᓇᖃᕐᖄᓯᒪᔪᓂᒃ ᐃᓄᓐᓂᓗ ᓯᕗᓂᑦᓴᖃᑦᓯᐊᓂᕐᒥᒃ ᓂᕆᐅᓐᓂᒥᒃ 

ᖃᓄᐃᖕᖏᓯᐊᕆᐊᖃᕐᓂᒧᓗ ᐅᖄᓚᐅᑎᖓ: 1-855-242-3310 

• ᐱᐊᕃᑦ ᑲᒃᑲᓛᑦ ᐃᑲᔪᕐᑕᐅᒋᐊᓖᑦ ᐅᖄᓚᐅᑎᖓ: 1-800-668-6868, www.jeunessejecoute.ca 

• ᐃᑲᔪᕐᑕᐅᒋᐊᖃᕈᕕᑦ ᓇᓪᓕᒋᔦᓪᓗᓃᑦ, ᐅᖄᕕᖃᕈᓐᓇᖁᑎᑦ ᐋᓐᓂᐊᕕᓯᓐᓂ ᐅᕙᓂ  

819-XXX-9090 

• www.aqps.info 

 

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᕗᑦ ᑎᒥᖕᖑᑐᕕᓃᑦ 1978ᒥ ᔦᒻᔅ ᐯ ᑯᐯᒃᓗ ᑕᕐᕋᖓᓂ 

ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᑯᐯᒃ ᓄᓇᖁᑎᓕᒫᑲᓴᖓᓂᒃ ᑕᕐᕋᖓᓂ 55 ᐃᑰᑕᖓᓂ ᐃᓗᓯᓕᕆᓂᕐᒧᑦ 

ᐃᓄᓕᕆᓂᕐᒧᓗ ᐱᒍᑦᔨᓂᕐᓂ ᐃᓄᖁᑎᖏᓐᓂᑦ 14ᓂᑦ ᓄᓇᓕᓐᓂᑐᓂᑦ. 

ᐱᓯᒪᔪᑦ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

 

ᑐᑭᓯᒋᐊᕐᕕᓴᖅ: ᔪᓯ ᓕᕕᒃ 

 ᑐᓴᕋᑦᓴᓕᕆᔨᒃ, ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᓂ 

 ᐅᖄᓚᐅᑎᖓ: 819 964-2222 

 

 

 

 

http://www.aqps.info/

